
				এই পাতাটির মুদ্রণ সংশোধন করা প্রয়োজন। 
কণিকা
গ্রহণে ও দানে
কৃতাঞ্জলি করা কহে, আমার বিনয়, হে নিন্দুক, কেবল নেবার বেলা নয় । নিই যবে নিই বটে অঞ্জলি জুড়িয়া, দিই যবে সেও দিই অঞ্জলি পুরিয়া ।
অনাবশ্যকের আবশ্যকতা
কী জন্যে রয়েছ, সিন্ধু তৃণশস্যহীন— অর্ধেক জগৎ জুড়ি নাচ নিশিদিন । সিন্ধু কহে, অকর্মণ্য না রহিত যদি ধরণীর স্তন হতে কে টানিত নদী ?
তন্নষ্টং যন্ন দীয়তে
গন্ধ চলে যায়, হায়, বন্ধ নাহি থাকে, ফুল তারে মাথা নাড়ি ফিরে ফিরে ডাকে । বায়ু বলে, যাহা গেল সেই গন্ধ তব, যেটুকু না দিবে তারে গন্ধ নাহি কব ।
নতিস্বীকার
তপন-উদয়ে হবে মহিমার ক্ষয়
তবু প্ৰভাতের চাদ শাস্তমুখে কয়,
অপেক্ষা করিয়া আছি অস্তসিন্ধুতীরে প্ৰণাম করিয়া যাব উদিত রবিরে ।
পরস্পর
বাণী কহে, তোমারে যখন দেখি, কাজ, আপনার শূন্যতায় বড়ো পাই লাজ । কাজ শুনি কহে, আয় পরিপূর্ণ বাণী, নিজেরে তোমার কাছে দীন বলে জানি ।
বলের অপেক্ষা বলী
ধাইল প্ৰচণ্ড ঝড়, বাধাইল রণ- “ কে শেষে হইল জয়ী ? মৃদু সমীরণ । কর্তব্যগ্ৰহণ কে লইবে মোর কার্য, কহে সন্ধ্যারিবি । শুনিয়া জগৎ রাহে নিরুত্তর ছবি ।

